
"UUM : UNIVERSITI PENGURUSAN TERKEMUKA" 
            (THE EMINENT MANAGEMENT UNIVERSITY) 
 
Berita dan gambar oleh: Institut Pengurusan Kualiti (IPQ) 
 
MPQ-UA PLATFORM BINCANG ISU KUALITI UNIVERSITI 

 
 
UUM ONLINE: Bagi membincangkan pelbagai isu kualiti pengurusan universiti, seramai 26 
Pengarah Kualiti dari IPTA seluruh negara telah menyertai Mesyuarat Majlis Pengurusan 
Kualiti Universiti Awam (MPQ-UA) di EDC Hotels & Resorts, baru-baru ini. 
 
Penolong Naib Canselor, Prof. Dr. Huda Ibrahim berkata, Mesyuarat MPQ-UA kali ketiga itu 
adalah platform terbaik kepada semua Pengarah-Pengarah Kualiti UA untuk menjalin 
kerjasama, berbincang dan berkongsi amalan baik berkaitan pengurusan kualiti di universiti 
masing-masing. 
 
Menurutnya, beliau berharap mesyuarat MPQ-UA ini dapat mencari solusi kepada pelbagai 
isu kualiti yang dihadapi oleh universiti awam terutama dalam meningkatkan kualiti akademik, 
audit, penandaarasan, anugerah dan isu-isu strategik pengurusan kualiti. 
 
“Selain itu, dapat menjadi pentas perkongsian amalan kualiti antara UA agar skop kualiti dapat 
dipertingkatkan dari semasa ke semasa serta gabungan suara UA dalam hal-hal berkaitan 
dengan kualiti untuk dibawa kepada badan-badan kualiti seperti MQA, SIRIM, MAMPU dan 
Jabatan PengajianTinggi (JPT). 

“Menerusi mesyuarat ini juga dapat meluaskan jaringan rangkaian hubungan sesama UA dan 
menjadi perantara yang sangat baik untuk bertukar-tukar pendapat dan idea dalam menambah 
baik perkhidmatan kualiti di semua universiti,” katanya. 
 
Pada mesyuarat tersebut, semua wakil UA telah membentangkan aktiviti kualiti serta 
membincangkan isu-isu kualiti universiti masing-masing termasuk  kualiti akademik antaranya 
adalah penambahbaikan kualiti akademik, audit, penandaarasan, anugerah dan isu-isu 
strategik pengurusan kualiti melibatkan semua UA. 
 
Majlis MPQ-UA ini telah dipengerusikan oleh Pengarah Pusat Kualiti Akademik (PKA), 
Universiti Sains Malaysia (USM), Prof. Madya Dr. Ahmad Mohamad.  

